
Referat for Strategisk samarbeidsutval
SSU-møte 1 – 2026

	
	Føremål:
	Strategisk samarbeidsutval møte 1 2026
	

	
	Møtetid:
	10.00-14.00
	

	
	Møtestad:
	Helse Førde, Førde sjukehus, Styrerommet Hildrabygget
	

	
	Møteleiar
	Arve Varden
	



	
	Deltakarar: 
	 

	Namn 
	Tittel  
	Eining 
	Status 

	Arve Varden 
	Administrerande direktør 
	Helse Førde 
	

	Børge Tvedt 
	Direktør PHV 
	Helse Førde 
	Teams

	Bjørn Morten Øen 
	Direktør kirurgisk klinikk 
	Helse Førde 
	

	Trine H. Vingsnes 
	Direktør medisinsk klinikk 
	Helse Førde 
	Teams

	Asle Kjørlaug 
	Fagdirektør  
	Helse Førde 
	

	Heidi A. Vederhus  
	Konst. Samhandlingssjef, stadleg leiar NSH 
	Helse Førde 
	

	Kristine Dahl 
	Kommunedirektør region Fjordane 
	Stad kommune 
	

	Ola Hovland 
	Kommunedirektør region Fjordane 
	Fjaler kommune 
	Fråvær G.Flage

	Gunn Lerøy 
	Kommunedirektør region Sogn 
	Lærdal kommune 
	Teams

	Barbro Longva 
	Kommunalsjef  
	Stad kommune 
	

	Marius Solbakken 
	Kommuneoverlege 
	Stryn kommune 
	

	Kjell-Wernik S. Nystøyl 
 
	Interkommunal samhandlingskoordinator  
	 
	

	Arne Hovland 
	Brukarrepresentant 
	Felles brukarutval 
	

	Michael Milde 
	Brukarrepresentant 
	Felles brukarutval- 
	X

	Observatørar: 
	 
	 
	 

	Hilde Ystanes 
	Rådgjevar 
	KS Vestland 
	 

	Linda Svori 
	Assisterande fylkeslege 
	Statsforvaltaren 
	 

	Vara: 

	Namn 
	Tittel  (Vara for) 
	Eining 
	Status 

	Laila Haugland 
	Avdelingssjef  (Trine Vingsnes) 
	Medisinsk avdeling  
	Helse Førde 

	Dagrun Kyrkjebø 
	Konst. Direktør (Asle Kjørlaug) 
	Fag- og utvikling 
	Helse Førde 

	Vidar Øvrebø 
	Stadleg leiar LSH (Heidi Alice Vederhus) 
	Lærdal sjukehus 
	Helse Førde 

	Svein Ove Alisøy 
	Avdelingssjef (Børge Tvedt) 
	Psykisk helsevern 
	Helse Førde 

	Anders Skipenes 
	Kommunedirektør (Kristine Dahl) 
	Gloppen kommune 

	Gjermund Flage 
	Kommunedirektør (Ola Hovland) 
	Hyllestad kommune 

	Kirstin Bruland 
	Kommunalsjef (Barbro Longva) 
	Sunnfjord kommune 

	Marit Reppen 
	Kommunalsjef (Gunn Lerøy) 
	Sogndal kommune 

	Thomas Vingen Vedeld 
	Kommuneoverlege (Marius Solbakken) 
	Stad kommune 





	Sak nr. 
	Tid 
	Tema:   
	Type sak 
	Ansvar:   

	01/26 
	10:00 
	Godkjenne innkalling og sakliste   
	 
	Arve Varden 

	02/26 
	 
	Godkjenne referat frå forrige møte 
Gjennomgang av aksjonspunkt    
	 
	

	03/26 
	10:10 
	Konstituering, presentasjonsrunde, forventningsavklaringar 
	 
	 

	04/26 
	10:40 
	Møteplan Helsefellesskapet 2026 
	Vedtak 
	 

	05/26 
	10:50 
	Partnarskapsmøte. Dato og tema 
	Vedtak 
	Kjell-Wernik 

	06/26 
	11:00 
	Erfaringskonferansen 2026 
	Vedtak 
	Kjell-Wernik 

	07/26 
 
	11:10 
	PROFS – Prosedyre for oppgåvedeling mellom fastlegar og spesialisthelsetenesta 
	Vedtak 
	Heidi 

	08/26 
	11:25 
	Faglege samarbeidsutval – FSU  
	Orientering 
	Barbro/Heidi/Kjell-Wernik 

	09/26 
	11:40 
	Søknad til Tørn samhandling – Clinical Frailty Scale 
	Vedtak 
	Kjell-Wernik 

	 
	11:50 
	Lunsj 

	10/26 
	12:15 
	Pasientens legemiddelliste 
	Orientering 
	Kjell-Wernik 

	11/26 
	12:35 
	Løypemelding - oppfølging av samarbeid om rekruttering, kompetanse og felles planlegging 
	Orientering / drøfting 
	Kjell-Wernik 

	12/26 
	12:50 
	Informasjon om revisjon av utviklingsplan i Helse Førde 
	Orientering 
	Heidi 

	13/26 
	13:05 
	Vestlandslegen 
	Orientering 
	Heidi 

	14/26 
	13:10 
	Finansiering utleveringsordning LAR 
	Drøfting / vedtak 
	 

	15/26 
	13:40 
	Rekrutterings- og samhandlingsmidlar – Prosess 
	Vedtak 
	 

	/26 
	13:50 
	Eventuelt 
	 
	 




	
	

	
	
	

	Sak nr.   
	Tema:  

	01/26 
	Godkjenne innkalling og sakliste   
Helsefellesskapet SSU 1-2026.pptx
Innkalling og sakliste er godkjent. Endring på rekkefølge viser på presentasjon i møte.

	02/26
	Godkjenne referat frå forrige møte 21.11.26
Gjennomgang av aksjonspunkt    [image: Et bilde som inneholder tekst, skjermbilde, nummer, Font  KI-generert innhold kan være feil.]


1. Beredskap har vore på agendaen lenge. Forslag om å etablere eit eige fora for beredskap. Avtale skal behandlast i avtaleutvalet, kjem til SSU i mai. Forslag om å vedta plan i neste SSU-møte, ikkje e-post-runde. Akuttmedisinsk fora har diskutert ulike løysingar. Ynskjeleg med eige beredskapsfora då akuttmedisin berre er ein liten del av beredskap.
2. Heng igjen, ikkje aktuelt meir. Regionalt samarbeid for utdanning kome inn 2 kommunale representantar. 
3. Fått mindre konkret utav prosjektet enn kanskje ynskjeleg. Nettverkssamlinga på Skei i fjor vart opplevd som veldig nyttig. Kjem også ei eiga sak i dag. 11/26
4. Kjem i sak 13/26 i dag.
5. Kome som produkt av samarbeid om rekruttering, kompetanse og felles planlegging. Blir jobba med, kjem tilbake når det skjer. 


	03/26
	Konstituering, presentasjonsrunde, forventningsavklaringar 
Viser til oversikt over deltakarar i presentasjonen Helsefellesskapet SSU 1-2026.pptx
Det vart gjennomført ein presentasjonsrunde. Kommunane understreka si rolle som bindeledd både på overordna og operativt nivå, gjennom kommunalsjefane og i regionale fora i Sogn og Fjordane. Det er semje om at god samhandling er avgjerande, og at dette blir løfta i mange samanhengar. Det er viktig å møtast, sikre felles forståing og bringe dette vidare i eigne organisasjonar.
Observatør frå KS, også med i Helsefellesskapet i Bergen, støtte kommunane i samhandlingsarbeidet.
Arbeidet med å vidareutvikle organiseringa og arbeidsformene i Helsefellesskapet er kontinuerleg, og ein søkjer stadig betre løysingar. Gode relasjonar og korte liner mellom partnarane blir vurdert som ein styrke, såleis kan det vere ein fordel å vere  i eit relativt lite helsefellesskap.
Innspel frå Sogn om at det er ein krevjande situasjon for regionen no, ein opplever det som noko større avstand for denne regionen til spesialisthelsetenesta. Viktig å møtast og innspel frå Helse Førde om at det også er viktig å jobbe spesielt godt med å få til godt samarbeid på område der det er krevjande.
Linda Svori frå statsforvaltaren er med som observatør, også med i Helse Bergen og Helse Fonna sine helsefellesskap. 


	04/26
	Møteplan Helsefellesskapet 2026 
Viser til presentasjon for detaljar Helsefellesskapet SSU 1-2026.pptx
Ynskje om å legge eitt av dei kommunale møta til Sogn, sidan vi var i Gloppen førre møte. Sogn vil saman med interkommunal samhandlingskoordinator planlegge møte i Sogn-regionen. Innspel om å spesielt sjå på korleis ein kan betre samarbeid og samhandling mellom partane på utfordrande punkt, nemt innleiingsvis i dette møtet. 

Vedtak:
Strategisk samarbeidsutval godkjenner møteplan. 

	12/26
	Informasjon om revisjon av utviklingsplan i Helse Førde 
Viser til presentasjon for detaljar. Helsefellesskapet SSU 1-2026.pptx Dagrun Kyrkjebø orienterer til bakgrunn og status for arbeid. Beredskap må inn som eit eige punkt, har ikkje vore med tidlegare, men svært aktuelt. Det er ei kort og intensiv arbeidsperiode fram mot revisjon, i tråd med plan for prosess.
Det kom spørsmål om korleis ein skal forhalde seg til overordna føringar og kva handlingsrom ein har. Kyrkjebø presiserte at revisjonen er styrt av føringar frå Helse Vest, men at det likevel er rom for lokale tilpassingar, og at innspel er ønskte. Det vart etterspurt konkretisering av kva punkt som særleg berører kommunane, og der innspel frå kommunal sektor vil vere mest relevante. Bemanning og kompetanse relevant. Arbeidet blir ferdig rett før helseutvalet kjem med sine tilrådingar. Innspel om at det er svært mykje samanfallande i utfordringsbiletet for kommunane og helseføretaket. Semje om at det difor er nyttig med litt meir konkretisering på kva ein kan og skal spele inn på. 
Helse Førde lagar eit forslag til punkt som ein ynskjer kommunane skal spele inn på, sende til kommunane sin samhandlingskoordinator som distribuerer for kommunane. 
Semje om at det skal vere ein god dialog undervegs, kan ha uformelle sparringsmøte om nødvendig. Kommunane er også velkomne til å komme med innspel på andre punkt ein dei spesifikke som Helse Førde set opp, dersom det er viktige og relevante grunnar til å meine noko om andre punkt.

Vedtak:
Strategisk samarbeidsutval tek orienteringa til vitande. Helse Førde utarbeider ei punktliste som kommunane skal gje innspel til. Det skal vidare leggjast til rette for god dialog, med høve til møter og innspel på dei punkta som er relevante for begge partar.


	13/26
	Vestlandslegen
Viser til Helsefellesskapet SSU 1-2026.pptx for detaljar. Kyrkjebø orienterer til presentasjonen. Prosess som har vore, både praktiske byggeprosjekt og organisasjonsutviklingsprosess som må på plass. Orienterer om vidare plan. Samarbeider med Helse Fonna som har liknande prosessar. 
Diskusjonar om korleis ein får folk i undervisningsstillingane. Lektorlønningar ligg under overlegelønningar i Helseføretaket, skal ein evt. kompensere for 
Hilde Ystanes spelar inn informasjon om endringar i styringsgruppa: 
Konst. Kommunedirektør Sunnfjord kommune Lise Mari Haugen går inn i styringsgruppa etter Terje Heggheim. 
Prosjektgruppe: 
Ole Bernt Thorbjørnsen – kommunedirektør i Haugesund kommune 
Elin Sørbotten – kommunalsjef helse og velferd i Kinn kommune
Viktig å ivareta dei kommunale interessene, Kurt Even Andersen frå Sunnfjord er med i den lokale arbeidsgruppa. 
Vedtak:
Strategisk samarbeidsutval tek orienteringa til vitende.

	07/26
	PROFS - Prosedyre for oppgåvedeling mellom fastlegar i kommunane og spesialisthelsetenesta
Viser til Helsefellesskapet SSU 1-2026.pptx for detaljar.
Normund Svoen presenterer bakgrunn og arbeid med prosedyren og tillegg. 
Prosedyra har vore på høyring, komne nokre innspel, god samarbeid og semje om at dette er viktig og godt arbeid. Samhandlingslegane skal følgje opp at arbeidet med prosedyren og at arbeidet rundt går greitt. Den største utfordringa  framover blir at prosedyra må haldast «varm» og sikre implementeringa i praksis. Semje om at det er godt arbeid, og ein må halde fram arbeidet med å sikre god bruk. 
SSU bør òg følgje med på at prosedyren fungerer i kvardagen. Det nye Fagleg samarbeidutval som blir oppretta no blir også ein viktig aktør i dette arbeidet.
Innspela som er komne omhandlar å ikkje vise til bestemte digitale verktøy, samt at det skal leggast med vekstkurve med barn og undom som blir tilvist barne- og ungdomsavdelinga. Dokumentet er dynamisk, ein tek inn innspela, og mindre justeringar kan gjerast fortløpande.
Det må også leggast inn at Statsforvaltaren skal vere mottakar av alvorlege hendingar frå 1.juli 2026. 
Innspel om at ein ikkje treng å skrive «skal» men kan skrive noko rundare formuleringar sidan dette er prosedyre i noko bevegelse. 
Semje om å godkjenner dei overordna skalet for prosedyren, og ynskjer ei oppdatering før sommaren korleis arbeidet har gått, og kan sjå på evt. endringar/justeringar som bør gjerast. 

Framlegg til vedtak:
Strategisk samarbeidsutval godkjenner Prosedyre for Oppgåvedeling mellom Fastlegar og Spesialisthelsetenesta i Helse Førde (PROFS) slik den ligg føre.

Vedtak:
Strategisk samarbeidsutval godkjenner framlegg til vedtak. 


	08/26
	FSU - Fagleg samarbeidsutval
Viser til Helsefellesskapet SSU 1-2026.pptx for detaljar.
Samhandlingskoordinator orienterer til presentasjon. Orienterer til bakgrunn for endringa og konkret til oppretting av det første Fagleg samarbeidsutval: Fagleg samarbeidsutval for Skrøpeleg eldre, har som hovudoppgåve å innføre felles verktøy for kartlegging/vurdering av helsetilstand for eldre, Clinical Frailty Scale. To brukarrepresentantar er også med i gruppa, utval på 10 personar. 
Innspel om at ein kan ta med seg erfaringar frå oppretta faglege samarbeidsutval i Bergen, godt å ha ei konkret oppgåve å starte å arbeide med. 
Framlegg til vedtak: 
Strategisk samarbeidsutval tek orienteringa til vitande og ber om fast løypemelding om arbeidet i FSU eldre med skrøpelegheit i komande møter i 2026. SSU ber og om løypemelding ved oppstart av fleire FSU.  
Vedtak:
Strategisk samarbeidsutval godkjenner framlegg til vedtak.


	09/26
	Søknad til TØRN- Samhandling
Viser til Helsefellesskapet SSU 1-2026.pptx for detaljar. Samhandlingskoordinator orienterer til bakgrunn og plan framover.
Dei fleste kjenner til Tørn-kommune/Tørn-spesialist, testar no ut ein samhandlingsmodell Tørn-Samhandling.
SSU må avgjere om ein vil gå for å søkje, så kan ein vidareutvikle og konkretisere arbeidet når ein får svar og etter kvart.
Framlegg til vedtak: 
Strategisk samarbeidsutval tilrår at Sogn og Fjordane helsefellesskap søkjer om deltaking i Tørn samhandling for vårt føreståande arbeid med implementering av clinical frailty scale. Arbeidsutvalet får mandat til å ta endeleg avgjerd om deltaking i Tørn samhandling om vi får positivt svar på søknad. Strategisk samarbeidsutval ber om løypemelding i neste møte. 

Vedtak:
Strategisk samarbeidsutval godkjenner framlegg til vedtak. 

	05/26
	Partnarskapsmøte – Dato og tema
Beredskap var tema på Partnarskapsmøte i fjor, men er framleis aktuelt grunna kontinuerlege samfunnsendringar. Innspel frå kommunane om at ein ikkje treng øvingar, dette er på plan i andre fora. Går inn i totalforsvarsåret. Krig har vore mykje tema på andre samlingar i kommunane. Kan vere nyttig å sjå på andre tema innanfor beredskap, helseberedskap, digital sikkerhet fare for hakking, vassforsyningsproblematikk, beredskapslager. Ynskje om å vere litt meir konkret på tema innanfor beredskap. Semje om at andre områder også er aktuelle, Helse Førde spelar inn at t.d. infrastruktur er noko av det mest kritiske og aktuelle, gode tema å ha på agendaen. Viktig å ta ansvar lokalt, sjølv om det ligg mykje føringar og krav, på overordna nivå.
SSU blir bedne om å komme med konkrete innspel til kva innlegg og evt. aktivitetar, paneldebatt, eller liknande som er ynskjeleg. 
Semje om å legge agendaen saman, Helse Førde bidreg også gjerne ytterlegar, om ynskjeleg.
Framlegg til vedtak: 
Arbeidsutvalet fastset endeleg program for Partnarskapsmøtet 2026 i samsvar med hovudtema som strategisk samarbeidsutval vedtek. 
Partnarskapsmøtet 2026 vert arrangert 19.mai 2026. Kommunane er vertskap for årets møte.
Vedtak:
Strategisk samarbeidsutval godkjenner framlegg til vedtak.


	06/26
	Erfaringskonferansen 2026
Viser til Helsefellesskapet SSU 1-2026.pptx for detaljar.
Samhandlingskoordinator orienterer til saka. Innspel om å ta inn «helsefellesskapet» som ein del av namnet, slik at dette blir innarbeidd som aktivt fora, korleis endre namnet på ein best mogleg måte. 

Framlegg til vedtak: 
Erfaringskonferansen 2026 vert å arrangere tirsdag 15.09.2026 på Skei i Sunnfjord. Erfaringskonferansen vert dagskonferanse, felles for somatikk og psykisk helse og rus, og partnarane er samde om å framleis nytte av våre felles rekrutterings- og samhandlingsmidlar til praktisk gjennomføring av konferansen. Strategisk samarbeidsutval fastset økonomisk ramme for bruk av rekrutterings- og samhandlingstilskot til våre felles konferansar årleg til kr 150.000,-.
 
Vedtak:
Strategisk samarbeidsutval godkjenner framlegg til vedtak, med atterhald om at dato blir justert i forhold til styremøtet i Helse Førde. Datoane 15. og 16. september står i møteplan og vedtak, og sekretariatet kvalitetssikrar desse.


	10/26
	Pasientens legemiddelliste 
Viser til Helsefellesskapet SSU 1-2026.pptx for detaljar.
Samhandlingskoordinator orienterer til presentasjonen og kva som er gjort. 
Rogaland og Vestland har eit felles fora og regionalt prosjekt. Skal etablere lokal prosjektgruppe. Prosjektet må eigast av kommunane, avhengig av tett og godt samarbeid. I Sogn og Fjordane har ein eit relativt lite og ryddig landskap, til forskjell frå andre og større områder som Bergensområdet, der organiseringa er mykje meir variert og ulikt innad i området. 
Fagdirektør Helse Førde supplerer om kor viktig dette er, stor utfordring med ulike legemiddellister, og her finns det mange avvikssaker. Systemet er på plass, og arbeidet er starta, og ein har plan for korleis implementeringa skal skje. Presisering om at integreringsordninga mellom dei digitale systema må vere på plass før ein startar, men implementeringa kan skje stegvis, og dei ulike aktørane kjem med etter kvart, om ikkje alle på same tid. Innspel frå brukarrepresentant om at pasienten må ivaretakast slik at pasienten finn også same liste på Helsenorge. Dette er ivaretatt, det er ei synkronisering mellom helseinstitusjonar og forbetring her som skal gjerast gjennom dette arbeidet, pasienten skal ikkje merke forskjell, og finne den oppdaterte lista på helsenorge.no, som også er lik for alle helseinstitusjonane. 
Stor semje frå Helse Førde og kommunar om at dette er eit kjempeløft for kvaliteten på samhandling og vil betre sikkerheita for pasientane og arbeidskvardagen for behandlarar helseinstitusjonane. 
Vedtak: 
Strategisk samarbeidsutval tek saka til orientering. 

	14/26
	Finansiering utleveringsordning – LAR
Viser til Helsefellesskapet SSU 1-2026.pptx for detaljar. Børge orienterer til bakgrunn og status, ordninga slik den fungerer, og at partane er einige om å vere ueinige. 
Innspel om at det er ok å sende over til Tvisteløysingsnemda. Avtalen er kanskje utforma for andre geografiske område enn her i Sogn og Fjordane. Kanskje det også vere eit signal til sentrale myndigheiter om at avtalen nettopp er utfordrande fordi vi har ein heilt annleis geografi enn dei meir sentrale strøk. 
Innspel om at ein må ha med seg at dette gjeld for ei svært sårbar og stigmatisert pasientgruppe. Det føregår også, slik det praksis er i dag, ulik behandling av kommunane frå helseføretak, dette er også viktig å ha med seg. 
Spørsmål om korleis det blir praktisert i andre områder, Børge svarar ut at det er ulike avtaler i andre områder, men nokre er også i same situasjon som oss, på leit etter gode ordningar. 
Framlegg til vedtak: 
Om ein ikkje oppnår semje i strategisk samarbeidsutval blir saka oversendt til Tvisteløysingsnemnda for helse- og omsorgssektoren.  
Vedtak:
Strategisk samarbeidsutval sender saka over til Tvisteløysingsnemda for helse- og omsorgssektoren.


	11/26
	Løypemelding - oppfølging av samarbeid om rekruttering, kompetanse og felles planlegging 
Viser til Helsefellesskapet SSU 1-2026.pptx for detaljar. 
Samhandlingskoordinator orienterer om status og prosess, korleis planen er for oppretting faglege samarbeidsutval.

Vedtak: 
Strategisk samarbeidsutval tek orienteringa til vitande og ber sekretariatet følgje opp tiltaka i samsvar med omforeinte innspel i møtet.  


	15/26
	Rekrutterings- og samhandlingsmidlar – Prosess 
Viser til Helsefellesskapet SSU 1-2026.pptx for detaljar.
Innspel om at det på seinare tidspunkt kan komme forslag om å sjå om ein kan ha midlar til samarbeid omkring skadepoliklinikk på Lærdal og Eid t.d. Har ikkje noko meir konkret no, men dette kan komme, det er uansett dette fora som vurderer og tildeler. 
Det er gjennom heile styringslinja i spesialisthelsetenesta, føringar på at pasientens legemiddelliste må prioriterast. Kommunane og helseføretaket må i fellesskap, gjennom etablerte samhandlingsfora, vurdere og prioritere tildelingar. Samstundes må begge partar ivareta dei føringane som gjeld i eigne organisasjonslinjer.

Framlegg til vedtak:
Strategisk samarbeidsutval (SSU) ber sekretariatet gjennomføre utlysing av rekrutterings- og samhandlingsmidlar for 2026 i tråd med vedtekne kriterier for prosess og tildeling. SSU ber arbeidsutvalet om å prioritere og tilrå søknader som vert presentert for SSU for endeleg tildeling i møte 2/2026.
Vedtak
Strategisk samarbeidsutval (SSU) godkjenner framlegg til vedtak.


	
	Møtet slutt ca. 13.30




	Sak
	Tema
	Ansvarleg
	Tidsfrist

	1 
(Sak 36/24) 
	Vurdere om beredskap (Jobba mykje med frå statsforvaltaren) skal vere oppe som eiga sak  
	Leiar/sekretariat 
	Møte 2025 

	2
(Sak 29/25) 
	Ta initiativ til at Helse Førde kan møte kommunalsjefnettverket Helse- og omsorg og samarbeide omkring psykologitenester, Kommunane konkretisere behov, deretter saka oppatt i SSU 
	Vederhus/Tvedt/Nystøyl 
	Snarleg  

	3.
04/26 – Møteplan Helsefellesskapet 2026
	Sogn-regionen og koordinator finn løysing for kommunalt møte i Sogn.

	Sekretær sende ut innkallingar
	Etter møtet

	4.
12/26 – Utviklingsplan Helse Førde

	Helse Førde utarbeider  punktliste   kommunane kan gje innspel på. 


	Helse Førde - Kjell-Wernik distribuerer til kommunane
	

	5.
07/26 – PROFS-prosedyren

	Oppdatering om status for PROFS.

	
	Møte 06.mai

	6.
08/26 – Faglege samarbeidsutval (FSU)

	Faste løypemeldingar i SSU-møta
	
	Møte 06.mai

	7.
09/26 – Tørn Samhandling

	Arbeidsutvalet får mandat til å ta endeleg avgjerd ved positivt svar. Løypemelding i neste SSU-møte.

	Kjell-Wernik lagar utkast til søknad
	Snarleg

	8.
05/26 – Partnarskapsmøtet 2026

	Gje konkrete innspel til tema/innlegg/aktivitetar innan beredskap. 

	Alle
	Snarleg

	9.
06/26 – Erfaringskonferansen 2026

	Sekretariatet kvalitetssikre dato (15./16. september mot styremøte i Helse Førde).

	Sekretariatet.
	Etter møtet

	10.
Finansiering utleveringsordning – LAR

	Strategisk samarbeidsutval sender saka over til Tvisteløysingsnemda for helse- og omsorgssektoren.

	Sekretariatet
	

	10.
11/26 – Rekruttering, kompetanse og felles planlegging

	Følgje opp tiltak i tråd med innspel i møtet.

	Sekretariatet

	



Følsomhet Intern (gul)

Følsomhet Intern (gul)

Følsomhet Intern (gul)

Sak. Ansvarleg Frist
1 Vurdere om beredskap (Jobba mykje med | Leiar/sekretariat | Mate 2025
(Sak 36/24) fra statsforvaltaren) skal vere oppe som eiga

sak
2 Orientere til regionale feringar for KS/Ystanes Neste mate
(Sak 19/25) samarbeid

Sak 19/25
3 Utarbeide konkret forslag til korleis ein skal | Sekretariat Neste mate
(Sak 29/25) arbeide vidare fra

sluttrapporten «Samarbeid om

rekruttering, kompetanse og felles

planlegging» plassere tydeleg ansvar for

vidare tiltak.
4 F4 orientering om arbeidet i Sekretariat Neste mate
Sak2525) referansegruppa til Vestlandslegen. 20/25
5 Ta initiativ til at Helse Fgrde kan mote Vederhus/Tvedt | Snarleg
(Sak 29/25) kommunalsjefnettverket Helse- og omsorg /Nystoyl

og samarbeide omkring psykologitenester,
Kommunane konkretisere behov, deretter
saka oppatt i SSU

